
Ojibway - Summer Jobs Service

ᓂᐱᓂᐊᓄᑭᐃᐧᐁᐧᐃᓐ ᐧᐃᑐᑲᑫᐧᐃᓐ

ᐅᓐᑌᕆᐅ ᐅᑭᒪᐧᐃᓂᒃ ᑲᐅᒋᐊᓄᑲᒋᑌᑭᓐ ᐧᐃᑐᑲᑫᐧᐃᓇᓐ ᐅᒋᐧᐃᒋᐊᑲᓂᐧᐃᐧᐊᒃ ᑭᑭᓄᐊᒪᐧᐊᑲᓇᒃ ᒋᐊᓄᑭᐊᑲᓂᐧᐃᐧᐊᒡ ᒣᐧᑲ ᑭᓂᐱᓂᒃ. ᐅᐅᒪ ᐧᐃᑐᑲᑫᐧᐃᓂᒃ 
ᑭᑭᓄᐊᒪᐧᐊᑲᓇᒃ ᓇᓇᓐᑕᐧᐊᐸᒋᑫᑕᒪᐧᐊᑲᓂᐧᐃᐧᐊᒃ ᐊᓄᑭᐧᐃᓂ ᑲᔦ ᑲᐧᐃᓐ ᐊᑭᑕᒪᐧᐊᑲᓂᐧᐃᓯᐧᐊᒃ ᐅᐅᒪ ᐧᐃᑐᑲᑫᐧᐃᓂᒃ. ᑲᔦ ᑕᔥ ᓂᐧᔕᐱᒃ ᐯᔑᑯᑎᐸᐃᑲᓐ 
ᒥᓇᑲᓂᐧᐃᐧᐊᒃ ᐃᐃᒪ ᑲᑭᐅᒋ ᐊᓄᑭᐊᑲᓂᐧᐃᐧᐊᒡ ᐊᓄᑭᐧᐃᑲᒥᑯᒡ ᑲᐊᓄᑭᐊᐧᐊᒡ ᑭᑭᓄᐊᒪᐧᐊᑲᓇᓐ ᑭᓂᐱᓂᒃ.

ᐁᑯᓀᓐ ᑎᓄᐧᐃ ᐧᐃᑐᑲᑫᐧᐃᓇᓐ ᑲᐊᔭᒪᑲᑭᓐ ᐅᐅᒪ?

ᓂᐱᓂᐊᓄᑭᐃᐧᐁᐧᐃᓐ ᐧᐃᑐᑲᑫᐧᐃᓐ ᐃᔑᐧᐃᒋᐃᐧᐁᒪᑲᓐ:
ᑲᐧᐃᓐ ᒋᐊᑭᓐᑕᒪᐧᐃᐧᑕ ᑲᐧᐊᐧᐃᑕᒪᐧᐃᐧᑕ ᐊᓂᓐ ᑫᐃᔑᒋᑫᐧᐊᒡ ᑲᐧᐃ ᓇᓇᑕᐧᐊ ᐊᓄᑭᐧᐊᒡ ᒋᐅᒋ ᐧᐃᒋᐃᑯᐧᐊᒡ ᑭᑭᓄᐊᒪᐧᐊᑲᓇᒃ ᒋᑌᐱᓇᒧᐧᐊᒡ ᑲᔦ ᒋᑭᒋᐧᐃᓇᒧᐧᐊᒡ 
ᐊᓄᑭᐧᐃᓂ:
ᓂᐧᔕᐱᒃ ᐯᔑᑯᑎᐸᐃᑲᓐ ᑕᐅᒋᒥᓇᑲᓂᐧᐃᐧᐊᒃ ᐃᐃᒪ ᑲᑭᐅᒋ ᐊᓄᑭᐃᐧᑕ ᐊᓄᑭᐧᐃᑲᒥᑯᒃ:
ᒋᒥᐱ ᐊᓄᑭᐊᑲᓂᐧᐃᐧᐊᒡ ᐊᑯᓇᒃ 16 ᑕᓱᑕᐧᐊᑌ ᒣᐧᑲ ᓂᑭᑭᓯᔅ ᐅᔥᑲᑭᓱᒡ ᐸᒪ ᑕᔥ ᒋᐃᔑᐃᔥᐧᑲᑫᓂᒃ ᐧᐊᑌᐸᑲᐧᐃᑭᓯᔅ 30 ᐃᓇᑭᓱᒡ.
ᐅᔑᐱᐃᑲᑌᐧᐊᓐ ᓂᐱᓂᐊᓄᑭᐃᐧᐁᐧᐃᓐ ᑲᔦ ᑲᐯᐱᐳᓐ ᐊᓄᑭᐧᐃᓇᓐ ᑭᑭᓄᐊᒪᐧᐊᑲᓇᒃ ᑫᐅᑕᐱᓇᒧᐧᐊᒡ

ᐊᐧᐁᓀᓐ ᐅᐧᐁᓂ ᑫᑭᐅᑕᐱᓇᑭᐸᓐ?

ᑭᑭᐊᒪᐧᐊᑲᓇᒃ:
15 ᐃᓂᑯᒃ 24 ᑲᑕᓱᐱᐳᓀᐧᐊᒡ (ᐊᑯᓇᒃ 29 ᑲᑕᓱᐱᐳᓀᐧᐊᒡ ᑲᒪᑭᔭᐧᐊᒡ ᐅᐱᒪᑎᓯᐧᐃᓂᐧᐊᒃ)
ᑲᐧᐃᑭᐧᐁ ᑭᑭᓄᐊᒪᑯᓯᐧᐊᒡ ᐊᓂᑕᐧᑲᑭᓂᒃ

ᐊᓄᑭᐧᐃᓇᓐ ᑲᐱᒥᐧᐃᑐᐧᐊᒡ:
ᑲᑎᐯᓐᑕᒧᐧᐊᒡ, ᐁᑲ ᑲᐱᒥᔓᓂᔭᑫᒪᑲᓯᓄᑭᓐ ᐊᓄᑭᐧᐃ ᐱᒥᐧᐃᒋᑫᐧᐃᓇᓐ ᑫᒪ ᑲᔦ ᑭᒋᐊᓄᑭᐧᐃᑲᒥᑯᓐ ᑲᐱᒥᐧᐃᑐᐧᐊᒡ ᒣᐧᑲ ᑭᓂᐱᓂᒃ ᑲᐊᓄᑭᐃᐧᐁᐧᐊᒡ ᐅᐅᒪ 
ᐅᓐᑌᕆᐅ.

ᒥᑕᔥ ᑫᑭᑐᑕᒧᐧᐊᐸᓐ ᐅᐅᒪ ᒋᐅᒋ ᒥᓂᐧᑕ ᑭᐧᐁᓇᒪᑫᐧᐃᓐ ᑲᓂᐱᓂ ᐊᓄᑭᐊᐧᐊᒡ ᑭᑭᓄᐊᒪᐧᐊᑲᓇᓐ ᑲᔦ ᐃᔑᐊᓐᑕᐧᐁᑕᑯᓯ ᐊᓄᑭᐧᐃᓐ ᑲᐱᒥᐧᐃᑐᒡ:
ᑌᐧᐯ ᒋᐊᔭᒡ ᑲᐱᒥᑎᐸᐃᑲᑌᒃ ᒪᓯᓇᐃᑫᓭᐧᐃᓐ ᑲᔦ ᐧᐁᐧᐁᓂ ᒋᐃᔑᔥᑲᒪᑲᓂᒃ ᐅᑕᓄᑭᐧᐃᑲᒥᒃ ᐁᑲ ᐃᒪᓇᑫ ᒋᐅᒋ ᒪᒋᓭᓯᒃ ᑭᑭᓄᐊᒪᐧᐊᑲᓐ ᑲᑕᓇᓄᑭᐊᑲᓂᐧᐃᒡ:
ᐁᑲ ᒋᐃᓇᐧᐁᒪᓯᒃ ᐃᓂᐧᐁᓂᐧᐊᓐ ᑭᑭᓄᐊᒪᐧᐊᑲᓇᓐ.

ᐊᓐᑎ ᑫᑭᐅᒋᑌᐱᓇᒪᐸᓐ ᐅᐅᐧᐁ ᓂᐱᓂᐊᓄᑭᐃᐧᐁᐧᐃᓐ ᐧᐃᑐᑲᑫᐧᐃᓐ?

ᐸᑎᓇᑐᓐ ᐱᒥᐧᐃᒋᑫᐧᐃᓇᓐ ᑲᐱᒥᐧᐃᑐᐧᐊᒡ ᓂᐱᓂᐊᓄᑭᐃᐧᐁᐧᐃᓐ ᐧᐃᑐᑲᑫᐧᐃᓐ ᑲᔦ ᐅᑐᒋᐧᐊᐧᐃᒋᐊᐧᐊᓐ ᑭᑭᓄᐊᒪᐧᐊᑲᓇᓐ ᒋᐅᓐᑎᓇᒥᓂᒡ ᓂᐱᓂ ᐊᓄᑭᐧᐃᓂ 
ᐃᐃᒪ ᐃᓇᑫ ᓂᐱᓂᐊᓄᑭᐃᐧᐁᐧᐃᓐ ᐧᐃᑐᑲᑫᐧᐃᓐ ᑲᔦ ᐊᓄᑭᐧᐃᓇᓐ ᑲᐱᒥᐧᐃᑐᐧᐊᒡ ᐅᑐᒋᐧᐃᑐᑲᐧᐊᐧᐊᓐ ᒋᐊᓂᐅᑕᓄᑭᐧᐃᓂᒡ.

